
Zasto ja da budem zahvalna? Hudnjica. Prije tri godine sam se 
pitala kako se to mi zovemo. Kad izgubis roditlja, siroce si. 

Kad izgubis muza, udovica si. Kad izgubis dijete, nista si. 

Onda je Rejhana upitala nekog naseg strucnjaka, on joj rekao 
to – hudnjica. Nije me se bas dojmilo. 

  
Evo, tri godine poslije znam da hudnjica nisam. 

  

Da nisam bila, ne mogu reci. Svasta sam bila. Pa i to. Tri 
vratolomno prebrze godine u isprobavanju svih mogucih 

nacina samouinstavanja. Takodjer i tri ubitacno spore godine 
eksperimentisanja sa svim oblicima nadanja i vjerovanja. 

  
Sutra je, u Americi, taj Dan Zahvalnosti. Daju se hvale. Giving 

thanks. Zahvaljuje se. Moja su djeca, pored igracaka koje su 

dobili, poslije kompjuterskih igrica, uvijek bili zahvalni na 
njihovoj divnoj porodici. I mi, roditelji, najcesce samo Bobic 

roditelji, poslije i Obradovic roditelji, i nasa Nada, svi smo bili 
zahvalni na bliznjima. I iskreno se to sve osjecalo za tim 

stolom u bojama i mirisima jeseni. 

  
Ove godine ja dajem zahvalnost sebi. Svom iskustvu. Svom 

prolasku kroz njega, svom nosenju s njim. Otvorila sam nesto 
sto se kod nas ne otvara. Pricala sam o necem o cemu kod 

nas ne prica. Dijelila sam nesto sto se kod nas ne dijeli. 

  
Tinova odlika da ode je odnijela puno toga. Materijalnog. 

Fizickog. Opipljivog. Tinova odluka da ode nije odnijela i 
Ljubav. Da pace. Ostavila je more Ljubavi. Okean, al’ okean 

koji je vazda u plimi. Plima Ljubavi je bila pocetna tacka. Neke 
nove mene. Neke ljepse mene, neke jace mene. 

  

Svjesna sam ja da su moje price o leptiricima i pticicama, o 
snovima i nebulozama, izazivale mnoge da pomisle onu rijec 

koja mi se na pocetku ne dopade, a podrazumijeva i dozu 



ludila bezopasnog po okolinu. Al’, isto tako sam svjesna da su 

moja iskustva otvorila mnoga srca, pomogla mnoge majke, 
spasila njihovu djecicu. 

  
Svjesna sam da moje prisustvo ovdje daje spokoj mnogima. 

Unutrasnji mir, izrastao iz svih mojih nemira je zarazan. 

Relaksira. Opusta. 
  

  
I sutra, dok budem polagala vrelu supu, bosanske cufte, 

zagorske mlince, americku curku, ledne kocke, cupavce i torte 
sa svim prilozima, i picima, prilozicu i dah Ljubavi. Bring Love 

to Life je nacin disanja. 

  
Samo, na Dan Zahvalnosti malo vise dodje do izrazaja… 

 

 


